
ТАҚРИЗ

ба фишурдаи диссертатсияи Ризоева Парвина Сӯҳробовна дар мавзуи 

«Абумузаффари Абевардӣ ва ҷойгоҳи ӯ дар таҳаввули адабиёти 

арабизабон (асрҳои Х1-ХП)» барои дарёфти дараҷаи илмии номзади 

илмҳои филологӣ аз рӯйи ихтисоси 10.01.03 - Адабиёти халқҳои 

кишварҳои хориҷии Аврупо, Осиё, Африқо, сокинони бумии Амрико ва 

Австралия (адабиёти араб)

Таҳқиқу баррасии адабиёти арабизабони форсу тоҷик ва робитаи 

адабии Арабу Аҷам аз мавзуоти муҳимми филология ба шумор меравад. 

Қобили таваҷҷуҳ аст, ки дар замони ҳукмронии сулолаи Салҷуқиён низ 

дар пайгирӣ аз дигар давлатдориҳои маҳаллӣ адабиёти арабизабон 

ривоҷу равнақи бесобиқа касб намуда буд. Давраи мазкур бо рушду 

таҳаввули улуми мухталиф ва адабиёт мумтоз гардида, эҷодиёти 

намояндагони ин аҳд дар маркази таваҷҷуҳи ховаршиносони муосир 

қарор гирифтааст. Диссертатсияи мазкур, ки ба таҳқиқи рӯзгору осори 

яке аз шоирон ва адибони маъруфи ин давра - Абумузаффари Абевардӣ 

ва нақши ӯ дар таҳаввули адабиёти арабизабон бахшида шудааст, 

гуфтаҳои болоро ба субут мерасонад.

Автореферати диссертатсияи Ризоева Парвина Сӯҳробовна аз 

муқаддима, тавсифи умумии таҳқиқ, шарҳи мухтассоти се боби 

диссертатсия, хулоса, тавсияҳо барои истифодаи амалии натиҷаҳо ва 

феҳристи интишороти муаллиф фароҳам омадааст.

Муҳаққиқ дар муқаддима мубрамии мавзуи таҳқиқ ва дараҷаи 

омӯзиши онро асоснок намудааст. Дар тавсифи умумии таҳқиқ 

диссертант дар хусуси мақсад, вазифаҳо, объект, предмет, асосҳои 

назарӣ, асосҳои методологии таҳқиқ, сарчашма ва навгонии илмии 

таҳқиқ, нуктаҳои асосии ба ҳимоя пешниҳодшаванда, аҳаммияти назарӣ 

ва амалии таҳқиқ ва ғайра изҳори назар намудааст.

Дар боби аввал, ки «Абумузаффари Абевардӣ ва адабиёти 

арабизабони ахди Салҷуқиён» унвон гирифтааст, муаллиф бо такя ба 

сарчашмаҳои қадима кӯшиш ба харҷ дода, то роҷеъ ба тарҷумаи ҳоли 
адиб, вазъи сиёсии замон ва таъсири он ба илму адабиёт маълумоти 

муфассалеро баён намояд.
Дар боби дуюми диссертатсия арзиши адабии девони ин шоири 

фарҳехта муайян карда шуда, сабабу омилҳои «Ироқиёт» ва «Наҷдиёт»- 

унвон гирифтани қисмҳои гунотуни девон, мазмуну мундариҷа ва 

мухтассоти ашъори шомили ин қисмҳо мавриди таҳлилу омӯзиш қарор 

гирифтаанд.

Муаллифи диссертатсия боби сеюми пажуҳиши худро ба жанрҳои 

маъмул дар эҷодиёти Абумузаффари Абевардӣ, ҳунари шоирии ӯ ва 

дигар ҷанбаҳои поэтикии ашъори суханвар ихтисос додааст. Таъкид 

шудааст, ки мавзуи асосии қасоиди Абумузаффари Абевардӣ мадҳ буда, 

мавзуъҳои дигар, аз қабили васф, ғазал, хамриёт, панду андарз, шикоят 

аз замона ва монанди инҳо дар муқаддимаи мадҳ ва ё зимни он гузориш 

ёфтаанд. Дар фасли мазкур намунаҳои зиёд аз қасида, ғазал ва анвои 

дигари ашъори шоир таҳлил шуда, муҳаққиқ навпардозиҳои шаклӣ ва 

мазмунии ин ашъорро ба таври мушаххас нишон додааст. Илова бар ин, 

бо зикри далелҳои қотеъ рисоланавис ба хулосае меояд, ки моҳияту 

ҷавҳари осори шоири забардаст руҳи форсй-тоҷикӣ низ доранд.

Дар баробари муваффақиятҳои сершумор дар фишурдаи 

диссертатсия баъзе камбудиҳо ба назар мерасанд, ки ислоҳи онҳо ба 

нафъи кор хоҳад буд:

1. Дар фишурда баъзе ғалатҳои техникӣ ба назар мерасанд, ки 

ислоҳи онҳо мувофиқи мақсад хоҳад буд.

2. Баъзан такрори фикру андешаҳо ба назар мерасад, ки бознигарии 

онҳоро ба манфиати кор меҳисобем.

3. Ба назари мо, агар таъсири шоирони моқабл ба эҷодиёти 

Абевардӣ ва таъсири назм ва сабку услуби ӯ ба шоирони баъдӣ мавриди 

омӯзиши дақиқтар қарор мегирифт, арзиши илмии диссертатсия бештар 
мегардид.

Бояд таъкид кард, ки камбудиҳои дар фишурдаи диссертатсия 

ҷойдошта ҷузъӣ буда, арзиши илмии онро кам намекунанд. Мавзуи 

рисола таҳти унвони «Абумузаффари Абевардӣ ва ҷойгоҳи ӯ дар 

таҳаввули адабиёти арабизабон (асрҳои Х1-ХП)» ба талаботи бандҳои 

31-35-и Тартиб додани дараҷаҳои илмӣ, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти №267 тасдиқ шудааст, 

ҷавобгӯ буда, муаллифи он сазовори дарёфти дараҷаи илмии номзади 

илмҳои филологӣ аз рӯи ихтисоси 10.01.03 - Адабиёти кишварҳои 

хориҷии Аврупо, Осиё, Африқо, сокинони бумии Амрико ва Австралия 
(адабиёти араб) мебошад.

